
Broj:    617/14  

Datum: 19.12.2014. godine  

 

SENAT UNIVERZITETA  

 

Na osnovu člana 64. Zakona o visokom obrazovanju (Službene novine SBK/KSB, broj: 4/13) i člana 298. 

Statuta Univerziteta u Travniku, Senat Univerziteta u Travniku, a uz prethodno pribavljeno mišljenje 

Upravnog odbora Univerziteta u Travniku, na sjednici održanoj 19.12.2014. godine donosi 

 

O D L U K U 

o izmjenama i dopunama Statuta Univerziteta u Travniku (br. 454/14) 

 

 

Član 1.  

 

U članu 8. stav (1) se mijenja i glasi: „Univerzitet organizira i izvodi studije na službenim jezicima 

konstitutivnih naroda u BiH. Univerzitet može organizovati i izvoditi studije, odnosno pojedine dijelove 

studija, kao i izradu i odbranu završnog i magistarskog rada, te doktorske disertacije, na stranom jeziku, uz 

prethodno pribavljenu saglasnost nadležnog Ministarstva.“  

 

Član 2. 

 

Dodaje se član 8a. 

(Način provjere i dokaz poznavanja jezika u postupku upisa na studije) 

 

(1) Za strane državljane, koji  podnesu zahtjev za upis  na studijski program Univerziteta koji se realizira 

na službenim jezicima konstitutivnih naroda u BiH, a ne dolaze sa govornog područja B/H/S jezika, 

provodi se postupak  provjere poznavanja jezika konstitutivnih naroda u BiH. 

(2) Postupak provjere poznavanja jezika konstitutivnih naroda u BiH provodi komisija od tri člana koju 

čine nastavnici ili saradnici, koji imaju izbor u nastavničko ili saradničko zvanje za oblast jezika i 

književnosti, a zaposleni su na Univerzitetu ili se angažuju kao vanjski saradnici. 

(3) Komisiju od tri člana koju čine nastavnici ili saradnici imenuje Naučno – nastavno vijeće fakulteta. 

(4) Zadatak Komisije je da na osnovu pismenog i usmenog testiranja utvrdi da li knadidat poznaje ili ne 

poznaje jezik i o tome sačini zapisnik sa navodom kandidat „poznaje“ ili kandidat „ne poznaje“ 

jezik za praćenje nastave.  

(5) Iz postupka provjere poznavanja jezika izuzimaju se kandidati koji prilikom podnošenja zahtjeva za 

upis dostave dokaz o poznavanju jezika konstitutivnih naroda u BiH. Pod dokazom u smislu 

prethodnog navoda ovog stava smatra se:  

a) certifikat, uvjerenje ili potvrda o poznavanju jezika konstitutivnih naroda u BiH, izdato od 

registrovane ustanove, agencije, centra ili škole za učenje jezika. 

b) svjedočanstvo, odnosno diploma o završenom stepenu obrazovanja na jednom od jezika tri 

konstitutivna naroda u BiH. 

(6) Za kandidate koji  podnesu zahtjev za upis  na studijski program Univerziteta koji se realizira na 

stranom jeziku, koji nije u službenoj upotrebi u BiH a ni u državi iz koje kandidat dolazi, vrši se 

postupak provjere poznavanja stranog jezika analogno odredbama iz prethodnih stavova ovog člana.  

Član 3. 

Dodaje se član 8b.  

(Način provjere i dokaz poznavanja jezika za nastavnike i saradnike) 

 

(1) Za nastavnike i saradnike strane državljane, koji zasnivaju radni odnos ili se angažuju kao vanjski 

saradnici na Univerzitet, na realizaciji nastavnog procesa za studijski program koji se realizira na 

jezicima konstitutivnih naroda u BiH, a ne dolaze sa govornog područja B/H/S jezika provodi se 

postupak  provjere poznavanja jezika konstitutivnih naroda u BiH. 

(2) Postupak provjere poznavanja jezika konstitutivnih naroda u BiH, provodi komisija od tri člana koju 

čine nastavnici koji imaju izbor u nastavničko zvanje za oblast jezika i književnosti, a zaposleni su na 

Univerzitetu ili se angažuju kao vanjski saradnici. 

(3) Komisiju od tri člana koju čine nastavnici ili saradnici imenuje Senat. 

(4) Zadatak Komisije je da na osnovu predhodno pismenog i usmenog testiranja utvrdi da li kandidat 

poznaje ili ne poznaje jezik i o tome sačini zapisnik sa navodom kandidat „poznaje“ ili kandidat „ne 

poznaje“ jezik za realizaciju nastavnih aktivnosti.  

(5) Nastavnici i saradnici strani državljani  koji dostave dokaz o poznavanju jezika konstitutivnih naroda u 

BiH, izuzimaju se iz postupka provjere poznavanja jezika. Pod dokazom u smislu prethodnog navoda 

ovog stava  smatra se:  

a) certifikat, uvjerenje ili potvrda o poznavanju jezika konstitutivnih naroda u BiH, izdato od 

registrovane ustanove, agencije, centra ili škole za učenje jezika. 

b) svjedočanstvo, odnosno diploma o završenom stepenu obrazovanja na jeziku konstitutivnih naroda 

u BiH. 

(6) Za nastavnike i saradnike, koji  zasnivaju radni odnos ili se angažuju kao vanjski saradnici na 

Univerzitet, na realizaciji nastavnog procesa za studijski program na stranom jeziku koji nije u 

službenoj upotrebi u BiH, a nije ni u službenoj upotrebi u državi iz koje nastavnik odnosno saradnik 

dolazi, vrši se postupak provjere poznavanja jezika analogno odredbama iz prethodnih stavova ovog 

člana. 

 

Član 4. 
 

U članu 18. dodaju se djetnosti  

„68.20  Iznajmljivanje i upravljanje vlastitim nekretninama ili nekretninama uzetim u zakup (leasing) 

 72.20  Istraživanje i eksperimentalni razvoj u društvenim i humanističkim naukama” 

 

Član 5.  

 

U članu 54. dodaje se stav (7) i glasi „Bliže odredbe o radu i načinu donošenja odluka Upravnog odbora 

sadrži, shodno zakonu i ovom Statutu, Poslovnik o radu, kojeg donosi Upravni odbor.”  

 

Član 6. 

 

U članu 55. tačka e) brišu se riječi „sva 3 (tri) ciklusa, sa svih organizacionih jedinica” 

 

Član 7.  

 

U članu 61. dodaje se stav (8) i glasi „Bliže odredbe o radu i načinu donošenja odluka Senata utvrĎuju se 

Poslovnikom o radu.” 

Član 8. 

 

Član 90. stav (2) se mijenja i glasi „Predstavnici studenata se biraju na vrijeme od jedne (1) godine i mogu se 

ponovo birati, te su po mogućnosti rasporeĎeni po ciklusima studija koji se organizuju na fakultetu.   

 

Član 9.  

 

U članu 99. briše se stav (2).  

 

Član 10. 

 

U članu 100. stav (1) iza riječi redovnog profesora briše se zarez i dodaje se riječ „ili” te se dalje u nastavku 

rečenice brišu riječi „ili docenta”. 

 

Član 11.  

 

U članu 101. stav (1) briše se tačka d) 

 

Član 12.  

 

U članu 118. dodaje se stav (3) i glasi „Bliže odredbe o radu i načinu donošenja odluka NNVa sadrži 

Poslovnik o radu.” 

 

Član 13. 

 

U članu 137. riječi „koje svojom odlukom odobrava” mijenjaju se sa riječju „donosi”.  

 

Član 14.  

 

U članu 221. stav (1) iza riječi „studenata” dodaje se riječ „Univerziteta”.  

 

Član 15. 

 

U član 225. dodaje se stav (3) i glasi „Studentskim parlamentom Univerziteta predsjedava predsjednik 

parlamenta.” 

Dodaje se stav (4) i glasi „Bliže odredbe o načinu rada i organizaciji Studentskog parlamenta Univerziteta i 

fakulteta ureĎuju se Poslovnikom koji donosi Studentski parlament Univerziteta.” 

 

Član 16.  

 

Član 226. stav (1) se mijenja i glasi „Predstavnici Studentskog parlamenta Univerziteta su izabrani ukoliko su 

dobili većinu glasova od strane prisutnih članova Studentskog parlamenta Univerziteta i to na način da se tri 

studenta sa najvećim brojem glasova imenuju kao predstavnici Studentskog parlamenta Univerziteta. 

Predstavnik koji je osvojio najveći broj glasova se istovremeno imenuje za predsjednika Studentskog 

parlamenta Univerziteta.    

Član stav (2) se mijenja i glasi „Izabrani predstavnici Studentskog parlamenta Univerziteta stiču pravo na 

učestvovanje u Senatu Univerziteta.” 

 

Član 17. 

 

Član 227. stav (1) se mijenja i glasi „Studentski pravobranioc u sjedištu Univerziteta je izabran ukoliko je 

dobio većinu glasova od strane prisutnih članova Studentskog parlamenta Univerziteta.  

 

Član 18. 

 

Naslov člana 228. se mijenja i glasi „(Učešće zamjenika studentskog predstavnika u tijelima Univerziteta)”  

Član 228. stav (1) se mijenja i glasi „Studentski pravobranioc Univerziteta može učestvovati kao zamjenik 

studentskih predstavnika u tijelima Univerziteta isključivo uslijed opravdane spriječenosti izabranih 

predstavnika, a što obavezno dokumentuju prije učešća u tijelima Univerziteta potpisanom pisanom izjavom 

zamijenjenog predstavnika.” 

Član 228. stav (2) se mijenja i glasi „Izuzetno suprotno stavu 1. ovog člana Studentski pravobranioc 

Univerziteta ne mora imati potpisanu  pisanu izjavu zamijenjenog predstavnika ukoliko se na osnovu 

njegovog ponašanja može zaključiti da ne želi više obnašati funkcju predstavnika studenta i ne prisustvuje 

više od dva puta na sjednicama tijela Univerziteta.”  

 

Član 19.  

 

Član 231. stav (3) se mijenja i glasi „ Status predstavnika Studentskog parlamenta Univerziteta odnosno 

fakluteta prestaje:  

a) istekom mandata  

b) prestankom statusa studenta 

c) prijevremenim razrješenjem  

d) ostavkom   

 

Član 20.  

 

U članu 233. dodaje se stav (4) i glasi „Univerzitete/fakultet dodjeljuje sredstva za rad Studentskom 

parlamentu Univerziteta/fakulteta koja se vode na računu Univerziteta odnosno fakulteta. Studentski 

parlament Univerziteta/fakulteta autonomno raspolaže dodijeljenim sredstvima u skladu sa Poslovnikom 

Studentskog parlamenta.  

 

 

 

 

 

            REKTOR 

 

               ________________ 

               prof. dr. Rasim Dacić  
 

- organizacionim jedinicama  

- a/a  


